
4. 50 urtean behin ospatzen den topake-

ta batean parte hartuko dutela esango 

zaie, bere kolorea ordezkatuz.

5. Urtetan prestatutako hiru froga gain-

ditu beharko dituzte, eta bakoitzean 

sari bat lortu ahal izango dute (gozo-

kiak, margoak edo beste edozer, baina 

beti ere talde osoarentzako nahikoak 

direla).

6. Ariketa ebaluaketarekin amaituko da.

7. Bukaeran, parte-hartzaileak elkarren 

alboan eseriko dira, elkar ezagutu eta 

agurtzeko, bere sariak gozatuko dituz-

te eta talde irabazleak egindako paper 

ona aitortuko dute.

8. Ekintza osoa burutzeko ordubete ba-

ino gehixeago beharko da, talde osoak 

bere sentimenduak eta iritziak azal-

tzeko astia izan dezan. Denbora urria 

bada, azken ebaluaketa atzeratua 

edota beste ekimen batekin ordez-

katua izan daiteke: idazlan bat, horma-

irudi baten eraketa…

1. froga: “Zortearen 
lasterketa”

Talde bakoitzak lasterketa motz bat egin 

beharko du. “Zortearen” lasterketa du 

izena talde bakoitzak zailtasun bat izan-

go duelako: talde bati begiak estaliko 

zaizkio, beste batek besoak erabiliko ditu 

soilik (herrestatuz), hirugarrenari ez zaio 

inongo zailtasunik jarriko.

2. froga: “Altxor ezkutua”

Taldeek ezkutatuta dagoen zerbait aur-

kitu beharko dute (adibidez, liburu bat). 

Aztarnak gutun-azal ezberdinetan egongo 

dira gordeta. Taldeetako bati (ez du aur-

reko froga irabazi duena izan behar) oso 

aztarna errazak emango zaizkio. Beste bi 

taldeenak oso zailak izango dira: beste 

hizkuntza batetan idatzitakoak, ingele-

sez, frantsesez ala asmatutako hizkuntza 

batetan, zentzugabeko metaforak ditue-

la, etab.

3. froga: “Milurtekoaren 
irudia”

Talde bakoitzari egoera ezberdin bat azal-

tzen den paper bat emango zaio; taldeka, 

egoera hori antzeztu beharko dute. Fro-

garik irabazi ez duen taldeari oso egoera 

erraza emango zaio (eskolako gela bat, 

jatetxe bat, tren geltoki bat…). Bigarren 

taldeak toki gutxi duen gune batean mol-

datu beharko du, eta hirugarrenari ego-

era zail bat jarriko zaio; adibidez, zerua, 

infernua…

Ebaluaketa: Frogak amaitutakoan ondo-

rengoari buruz eztabaidatuko da:

• Nola sentitu gara?

• Zer gertatu da?

• Bidezkoa izan al da?

• Zer sentitu dut bidegabekeriak niri edo 

nire taldeari eragin dionean?

• Nola sentitu naiz erraz irabazi dugu-

nean?

• Denek aukera berdinak izan beharko 

genituzke? Zergatik?

• Denak berdinak al gara? Zergatik?

• Zer egingo dugu sariekin? Benetan 

“irabazi” al ditugu? Elkarbanatuko al 

ditugu?

• Zein erlazio dago joko honen eta giza 

eskubideen artean?

Parte-hartzaileei laguntzeko, hezitzaileek 

ondorioak gizabanakoen berdintasunera, 

duintasunera eta eskubideen ezaugarri-

tara bideratuko dituzte.

KOLOREEN 
FROGA  
HANDIA

Hezitzaileentzako oharra: Ekintza 

hau gainontzekoen abiapuntu gisa 

egitea gomendatzen dugu, bereizke-

riari buruzko hausnarketa sustatzeko. 

Ekintza erabil daitekeen denborari eta 

ikaslegoaren mailari egoki dakioke.

Helburua: Jokoaren bidez bereizkeria eta 

duintasunarekiko begirune eza islatzen 

dituzten egoerak ulertzea. Bizitakoari bu-

ruz hausnartzea eskubideak, euren be-

harra eta euren ezaugarriak ulertzeko.

Adina: 10 urtetik aurrera.

Beharrezko materiala:

• Taldeen irudi geometrikoentzako kolo-

retako kartulinak.

• Bigarren frogako aztarnak eta hiru-

garren frogarako paperak dauzkaten 

gutun-azalak.

• Sariak: gozokiak, margoak…

Froga gune zabal batean egitea gomen-

datzen da.

Garapena: Hiru froga egingo dira, eta 

bakoitzean talde batek beste biekiko 

abantaila itzela izango du. Honela, denek 

ikusiko dute zer den arau bereizleak ditu-

zten jokoetan parte hartzea.

1. Parte-hartzaileekin hiru talde osatuko 

dira, gehienez 10 lagunekoak. Parte-

hartzaile gehiago badaude froga txan-

daka errepikatuko da.

2. Talde bakoitzari kolore bat egokituko 

zaio.

3. Talde bakoitzak kartulinazko ikur bat 

jasoko du, irudi geometriko bat duena 

eta taldeak bere ezaugarritzat erabi-

liko duena. Esperanza Lejerretak eta Belén Laínez Muñozek landutako ekintza.



ALFONBRA 
HEGALARIAK
Helburua: Giza eskubideen elkarrekiko 

erlazioari buruz hausnartzea eta ikasle-

goa haurren lanari, hezkuntza-eskubide-

ari, tratu txarrak ez jasateko eskubideari 

eta adierazpen-askatasunari buruz sen-

tikortzea.

Adina: 8 urtetik aurrera.

ALEGIAZKO 
HERRIALDEA
Helburua: Eskubideak beharretan oina-

rritzen diren ideiari buruz hausnartzea. 

Talde batean beharren aldiberekotasuna 

aztertzea.

Adina: 8 urtetik aurrera.

Beharrezko materiala: Arkatza eta pa-

pera.

Garapena:

 1. Ekintza honetarako 5 edo 6 laguneko 

taldeak osatuko dira.

 2. Lehen zikloetarako, eskubide-zerren-

da bat emango zaie (ez da zerrenda 

itxia izango) eta “eskubide” kontzep-

tua ondo ulertu dutela ziurtatuko da.

 3. Ondorengo egoera irakurriko da: 

  “Imajina ezazue alegiazko herrialde 

berri bat aurkitu duzuela. Inor ez da 

sekula hemen bizi izan eta ez dago 

ez legerik ez araurik. Zuen taldekoak 

lurralde berri honetako lehen biztan-

leak izango zarete. Ez dakizue zein 

gizarte-maila izango duzuen herri-

alde berrian”.

 4. Bakarka, parte-hartzaile bakoitzak 

herrialde berri honetan mundu guzti-

ari bermatuko zaizkion hiru eskubide 

idatzi beharko ditu. 

ALFONBRA 
HEGALARIAK
”4 urte zituela, Iqbal Masih anfonbra-

fabrikako batetako jabeari emana izan 

zen, fabrikatzaileak Iqbalen aitari utzita-

ko 600 errupiaren truke (12 dolar). Mu-

tikoa egunean 12 ordu baino gehiago-

tan lanean hasi zen alfonbrak eginez, 

baina maileguaren gain fabrikatzaileak 

ezarri zituen interes erraldoiak zirela eta, 

Iqbalen aitaren zorra geroz eta handi-

agoa egin zen, 13.000 errupiakoa egin 

arte. Bitartean, Iqbali tratu txarrak eragin 

zizkioten, jo egin zuten eta behin ehun-

degian kateatu zuten. 1992an, Iqbalena 

bezalako kasuak lantzen dituen Behar-

Beharrezko materiala: 1. fitxa (16. orri-

aldea). 

Garapena:

1. “Alfonbra hegalariak” ipuina irakurriko 

da. Nahiz eta ipuin moduan kontatuta 

dagoen, egiazko istorio bat islatzen du: 

Iqbal Masih 14 urteko aktibista pakis-

tandarra eraila izan zen Pakistaneko 

ehundegietan lan egiten zuten bera 

bezelako beste zenbait haur esklabu-

ren eskubideak defendatzeagatik.

2. Zenbait herrialdetan adingabeak es-

kolara joan beharrean baldintza negar-

garrietan lan egitera behartuak izaten 

direla azalduko da: leku ilunetan, janari 

gutxirekin, alfonbrak eginez (ipuinaren 

modura) edota soldatarik gabe.

3. Parte-hartzaile bakoitzari Iqbal islatuko 

duen marrazki bat egin dezan eskatu-

ko zaio.

4. Ondoren, parte-hartzaile bakoitzak 

istorioari buruzko bere sentimenduak 

azalduko ditu.

tutako Lanaz Askapenerako Frontearen 

(BLAF) lanaren ondorioz, Iqbalek fabrika 

utzi ahal izan zuen. Pakistanen legeak 

galerazi egiten du bai helduen bai hau-

rren behartutako lana, baina legea ez 

da ia betetzen. Iqbal BLAF-ak behartu-

tako lanaz askatutako haurrentzat zeu-

kan eskola batetara joaten hasi zen eta 

gainontzeko haur esklabuak askatuak 

izan zitezen lanari ekin zion. Nahiz eta 

haurra izan, behartuta lan egiten zuten 

haurrei buruzko hitzaldiak eman zituen. 

1994an “Gazteria eraginkorraren Ree-

bok saria” jaso zuen”.

 5. Talde bakoitzean, garrantzitsutzat 

jotzen diren 10 eskubideren zerrenda 

bat egingo da.

 6. Talde bakoitzak herrialde berri ho-

nentzako izen bat asmatu beharko 

du eta orri handi batean idatzi.

 7. Talde bakoitzak bere zerrenda gela 

osoari aurkeztuko dio eskubide ba-

koitzari emandako garrantzia azal-

duz.

 8. Bitartean, hezitzaileak taldeek aipa-

tutako eskubide guztiak arbelean 

idatziko ditu. Eskubide batzu errepi-

katzen badira, alboan gurutze bat 

egingo zaie.

 9. Taldeek bere aurkezpena bukatu du-

tenean, parte-hartzaileei bat datozen 

edota elkarren aurkakoak diren esku-

bideak identifika ditzaten eskatuko

zaie.

 10. Ondorengo galderak erantzun ditza-

ten ere eskatuko zaie:

 a. Eskubideren bat falta al da?

 b. Antzekoak diren eskubideak talde-

ka sailka al daitezke?

 c. Zein neurritaraino islatzen du erre-

alitatea zerrenda horrek?

 d. Ken al daiteke eskubideren bat? 

Zer gertatuko litzateke orduan?

BIZITZA-MAI-
LA EGOKIA
Helburua: Aldarrikapenaren bizitza-maila 

egoki baterako eskubidea jasotzen duen 

25. atalari buruzko eztabaida sortzea. 

Aberastasunaren desberdintasunezko 

banaketari buruz hausnartzea.

Adina: 10 - 12 urte.

Beharrezko materiala: Aldarrikapenaren 

25. atalaren testua eta bere urraketarekin 

zerikusia duten prentsa-artikuluak.

Garapena: Ekintza honek zati ezberdinak 

ditu. Eskola batean edo gehiagotan gara 

daiteke.

1. Giza Eskubideen Aldarrikapen Uniber-

tsalaren 25. atala irakurriko da:

 a. “Pertsona orok du bizimodu egokia 

izateko eskubidea, bai berari eta bai 

bere familiari osasuna eta ongi izatea 

bermatuko diena, eta batez ere janaria, 

jantziak, bizitokia, medikusorospena 

eta gizarte-zerbitzuak; eta baita lanik 

eza, gaixotasuna, elbarritasuna, alar-

guntasuna, zahartzaroa edo bizibidea 

nahi gabe galtzeko beste kasuren bat 

gertatzen denerako asegurua izateko 

eskubidea ere.

 b. Amek eta haurrek laguntza be-

reziak jasotzeko eskubidea dute. 

Haur guztiek, senar-emazteengandik 

nahiz ezkontzatik kanpo jaiotakoek, 

gizartearen babes berbera izateko es-

kubidea dute”.

2. Ikasleekin 4 edo 5 laguneko taldeak 

osatuko dira.

3. Talde bakoitzari ondorengo galderen 

inguruan eztabaidatzea proposatuko 

zaio:

 a. Zer uler daiteke “bizitza-maila ego-

kia” adierazpena entzutean?

 b. Nori dagokio bizitza-maila egokia 

zer den erabakitzea?

 c. Orain gozatzen ditugun zein gauzei 

egin geniezaieke uko?

4. Talde bakoitzak prentsan bizitza-maila 

egokia errespetatzen ez den egoerei 

buruzko informazioa bilatuko du.

5. Bildutako informazioa abiapuntutzat 

hartuz eta gaiari buruz ikertu eta ez-

tabaidatu ondoren talde bakoitzak on-

dorengo gaiei buruzko horma-irudi txiki 

bat egin beharko du:

 • Etxebizitza

 • Elikadura

 • Osasuna

 • Pentsioak

 • Amatasunaren babesa

 • Haurtzaroaren babesa

6. Munduko biztanleriaren zati handi 

batek gosea pairatzen du. Bien bitar-

tean, herrialde garatuetan ematen 

den osasun-arazorik latzenetako bat 

obesitatea da, eta bertako biztanleek 

milaka milioi gastatzen dituzte dietak 

eta argaltze-produktuak lortzeko. Tal-

deek honi buruz duten iritzia aztertuko 

dute.

7. Bakarka, egunero elikadura eta geriz-

pea bilatu behar duten zortzi urteko 

kaleko haurren eguneroko bizitzari bu-

ruzko idazlan bat egingo dute.

